
   Çурхи ир йăмрасен айĕнче

Савăнать çĕнĕ кун — çут тĕнче.

Çурхи ир — юрату,

Чунăма ырă ту,

Вăй парсам юрату яшлăха çуркунне,

Вăй кĕртсем юрату яш-кĕрĕмĕн чунне...



Чунăма ырă ту.

Çурхи кун йăмрасен тăрринче

Кайăксем шăратаç юррине,

Çурхи кун — юрату,

Чунăма ырă ту,

Пĕлтерсем савние эп ăна кĕтнине,

Юрату тĕнчинче иккĕн çеç çĕтнине...

Чунăма ырă ту.



Çурхи каç йăмрасен сулхăнне

Пухăнсан çамрăксем çуркунне,

Çурхи каç — юрату,

Чунăма ырă ту,

Систерсем варлине, чĕререн савнине,

Юрату çимĕçне ĕшнере татнине...

Чунăма ырă ту.

  